
 

  
 
  
 
 
 
 

 
 
 
 
 
 

 
 
 
 
 
 

Maý aýynyň 19-y bilen iýun aýynyň 3-i 
aralygynda Indiana uniwersitetiniň lingwistika 
boýunça professory Doktor Bil Jonston «Iňlis 
dili hünärmeni» (ELSPEC) maksatnamasynyň 
çäklerinde Türkmenistanyň dürli künjeginde 
  

 
Bil Jonston Türkmen döwlet uniwersitetiniň 
mugallymlarydyr talyplary üçin seminar geçirýär. 

okuw meýilnamasyna we hünärmen 
kämilleşdiriş işine degişli birnäçe seminar 
geçirdi. Jenap Jonston ýurduň dürli 
welaýatlaryndan bolan iňlis dili mugallymlarydyr 
talyplar bilen duşuşdy. Ol “Grammatikany 
öwretmegiň alternatiw usullary”, “Dil 
öwretmekde asyl dildäki materiallaryň netijeli 
ulanylyşy” ýaly dürli temalar boýunça 
seminarlar, açyk sapaklar, we tegelek stol 
başynda söhbetdeşlikler geçirdi. Amerikaly 
hünärmen, şeýle hem diňleýjileri ýazuw we 
gepleşik dil ukyplary kämilleşdirmekde möhüm 
orna eýe bolan öwreniş usullary bilen 
tanyşdyrdy. Maksatnamasynyň dowamynda 
jenap Jonston amerikan durmuşydyr medeniýeti 
bilen amerikan iňlis diliniň arasyndaky özara 
baglanyşyk barada düşündiriş berdi. 
 

(dowamy 3-nji sahypada)

  
 

FLEХ uçurymlary çagalaryň sungat we el işleriniň 
haýyr-sahawat auksionyny gurnap, üstünlik gazanýarlar 

 
Maý aýynyň 1-de FLEХ maksatnamasynyň 

uçurymlary ABŞ-nyň ilçihanasynyň 
jemgyýetçilik gatnaşyklary bölüminiň uçurymlar 
utgaşdyryjysy Dinara Mätkerimowa bilen 
ysnyşykly hyzmatdaşlykda çagalaryň ýyllyk 
sungat baýramyny – Bütindünýä ýaşlaryň 
hyzmat ediş gününe bagyşlanan haýyr-sahawat 
çäresini geçirdiler. Bu çärä ýerli halkdan we 
daşary ýurtlulardan 120-den gowrak adam 
gatnaşdy. Tutuş aprel aýynyň dowamynda 
uçurymlar Türkmenistanyň bäş welaýatynyň 
dördüsünde kemisli çagalar bilen işleşýän 
edaralarda – Aşgabatdaky görüş ukyby gowşak 
çagalar mekdebinde, Türkmenabatdaky eşidiş 
ukyby gowşak çagalar mekdebinde, 
Türkmenbaşyda we Daşoguzda iki 
ýetimhanada we Aşgabatdaky gaçgak hem 
ýiten çagalar merkezinde sungat we el işi 
sapaklaryny geçirdiler. Çagalaryň sungat 
baýramçylygynda papýe-maşe mejmelerinden 
sungat eserleri, agajy oýup çekilen suratlar we 
el işleri sergä goýuldy. Uçurymlar bu taslama 
başlamak üçin AKSELS maksatnamasyndan 
500 dollarlyk grant alan bolsalar, auksion 
netijesinde 3.000 dollara golaý topladylar. Bu 
 

pul bu taslama gatnaşan bäş edaranyň oýun 
otaglaryny enjamlaşdyrmaga sarp ediler. 

Bu taslama 2003-nji ýylyň oktýabr aýynda 
Kiýewde geçirilen “FLEХ maksatnamasy: on 
ýyllyk hyzmat we öňdebaryjylyk” atly halkara 
sammitiň gös-göni netijesidir. FLEХ 
maksatnamasynyň türkmenistanly uçurymlary 
sogap işler ideýasyny jar etmek bilen özleriniň 
on ýyllyk baýramyny bellediler. 
 

 
Auksiona gelen bir adam baha kesmekden öň auksiona 
çykarylan el işlerini we suratlary gözden geçirýär.

Ilçi Jeýkobson FLEХ maksatnamasynyň şu ýylky ýeňijilerini gutlaýar 

 
Maý aýynyň 22-de ilçi Jeýkobson şu ýyl “Gelejekki 

ýolbaşçylar” (FLEX) alyş-çalyş maksatnamasy üçin 
saýlanan türkmenistanly 50 okuwçyny we olaryň ene-
atalaryny gutlady. Ol gutlag sözünde ABŞ-nyň hökümeti 
tarapyndan maliýeleşdirilýän bu alyş-çalyş 
maksatnamasynyň ABŞ bilen Türkmenistanyň birek-birege 
düşünişmekligini ösdürmekdäki ähmiýetini belläp geçdi. Bu 
çärä Türkmenistanyň bilim ministriniň gatnaşmagy hem 
ýeňijiler, hem-de AKSELS maksatnamasynyň agzalarydyr 
ABŞ-nyň ilçihanasynyň jemgyýetçilik gatnaşyklary bölüminiň 
işgärlerinden ybarat bolan bu maksatnamanyň 
guramaçylaryna uly hormaty aňladýardy. 

Ilçi Treýsi Ann Jeýkobson we AKSELS maksatnamasynyň 
agzalary öz çykyşlarynda mümkinçilikden peýdalanyp, 
Amerikanyň Birleşen Ştatlaryndaky okuwçy saýlamak 
boýunça garaşsyz komitetiň hiç kimi aýry tutman, 
okuwçynyň bilimine we ukyplaryna görä saýlap almak işiniň 
artykmaçlygyny nygtadylar. Ýygnakda, şeýle hem, 
maksatnamanyň ýeňijileri öz zehinlerini görkezdiler – olar 
ABŞ-da türkmen medeniýetini mynasyp tanyşdyrmaga 
taýýardyklaryny ýüze çykarýan konsert we sahnalar 

gurnadylar. Türkmenistanyň ýaş ilçileri şu tomsuň ahyrynda 
Amerika ugrarlar we ol ýerde bir ýyllap orta mekdepde 
okarlar. 
 

Ilçi Jeýkobson (çepden üçünji) we AKSELS direktory Dan Klaus 
(sagdan ikinji) FLEХ ýeňijileri bilen birlikde.

 
«Daşary ýurtly myhmanlar» maksatnamanyň uçurymy  

sungat arkaly jemgyýeti jebisleşdirýär 
 

Maý aýynyň 25-de “Daşary ýurtly myhmanlar” 
maksatnamasynyň uçurymy Walentina Hairowa “Hoşlaşyk 
jaňyndan” soň oňa gatnaşanlar üçin kiçeňräk dabara 
gurady.  Bu dabaranyň esasy sebäbi Aşgabadyň zehin  
 

 
Sungat eserleriniň ýaş awtorlary we olaryň ene-atalary sungat 
sergisinde. 

taýdan kemisli çagalar mekdebinde “Inwalidler üçin sungat” 
kursunyň tamamlanmagydy. Bu çagalaryň tutuş ýyl boýy 
taýýarlan sungat eserleriniň iň gowulary Çeperçilik 
mekdebiniň ýaş okuwçylarynyň çeken suratlary bilen bir 
hatarda sergä goýuldy. Başlangyç sungat kurslary kemisli 
okuwçylaryň öz şahsyýetlerini beýan etmekde sungat 
elementlerini ýüze çykarmaga, düşünmäge we ulanmaga 
höweslendirdi. Bu çäräniň geçirilmegine ABŞ-nyň 
ilçihanasynyň jemgyýetçilik bilen gatnaşyklar bölümi we 
ÝHHG-niň Aşgabat merkezi ýardam etdi. Sergä 80-den 
gowrak çaga we ene-ata gatnaşdy. Ýaş suratçylaryň ählisi-
de ykrar edilip, olara baýrak gowşuryldy. 

Bir ýyl dowam eden “Inwalidler üçin sungat” kurslary 
kemisli çagalary diňe bir maksatnamadan daşary çärelere 
çekmäge ýardam etmän, eýsem olaryň köpüsiniň basyrylgy 
ýatan zehinini ýüze çykarmaga-da kömek etdi. Has zehinli 
üç çaga sentýabr aýynda hususy sungat studiosyna gatnap 
başlar. Bu taslama diňe bir bilim ýetmezçiliginiň ýerini 
doldurmak bilen çäklenmän, eýsem oňa gatnaşanlara we 
tomaşaçylara “kemislileriň” ukyp derejesini aýdyň 
görkezmek bilen bu çagalaryň şahsy ösüşi üçin täze 
mümkinçilikler açmak bilen, olara ynam duýgusyny berdi. 

 
Uçurymlar üçin grant maksatnamasyň ara alnyp maslahatlaşylmagy 

 
Maý aýynyň 6-da AÝREKS guramasy Uçurymlar üçin kiçi 

grant maksatnamasy barada tegelek stol çekişmesini 
geçirdi. Bu tegelek stol öň grant alyp görenler hem, indi 
almak isleýänler hem gatnaşdy. Tejribeli uçurymlaryň arza 
taýýarlamak boýunça entek grant alyp görmedik uçurymlara 
maslahat bermäge mümkinçiligi boldy. 2004-nji ýylyň fewral 
aýynda grant alan «Häzirki zaman meseleleri» alyş-çalyş 
maksatnamasynyň 2003-nji ýyl uçurymy Adelýa Mişenko 

üstünlikli taslama teklibini taýýarlamak boýunça maslahat 
berdi. Ol şeýle hem öz taslamasy barada kiçijik 
prezentasiýa geçirdi. Onuň taslamasy işsiz gelin-gyzlaryň 
96-syna tikinçilik işleri boýunça okuw guramagy göz öňünde 
tutdy. «Tegelek stoluň» dowamynda uçurymlar teklip 
taslamalaryny taýýarlanlarynda, gaça durmaly umumy 
kynçylyklaryň sanawy we teklip taslama büjetini 
döredenlerinde, ugur almaly görkezmeler bilen tanyşdyryldy. 

ALYŞ-ÇALYŞ MAKSATNAMALARY WE UÇURYMLAR

Myhman nutkçy syýasy partiýalaryň  
amerikan jemgyýetindäki ähmiýeti barada gürrüň berýär 

 
Maý aýynyň 21-de ABA/CEELI maksatnamasynyň 

Türkmenistan boýunça direktory Jon Hiki amerikan 
merkezinde 20-den gowrak adam bilen söhbetdeş boldy. 
Ol diňleýjilere amerikadaky köp partiýalaryň syýasaty, 
oňuşyklylygy we göreşi barada gürrüň berdi. “Syýasat” 
sözüniň syýasy partiýalar babatyndaky manysyny 
düşündirmek bilen nutkçy ABŞ syýasatynda häzirki 
demokratik we respublikan partiýalarynyň syýasatynyň 
agdyklyk etmeginiň taryhy-jemgyýetçilik esaslaryny we bu 
gatnaşygyň ABŞ-daky prezident saýlawlarynda ýüze 
çykyşyny açyp görkezdi. Ol, şeýle hem beýleki demokratik 
ýurtlaryň mysalynda hökümete birnäçe syýasy 
partiýalaryň girip bilýändigini görkezdi. Jenap Hiki ABŞ-
nyň soňky prezident saýlawlaryna üçünji partiýalaryň 
gatnaşyşy barada gürrüň bermek bilen prezident 
saýlawlarynda üstünlik gazanmasalar-da olaryň birnäçe 
ýerli we ştat saýlawlarynda taryhy üstünlikler 
gazanandyklaryny nygtady. Bu çäreden soň oňa 
 

gatnaşanlar prezentasiýanyň özlerine Amerikanyň syýasy 
sistemasy barada düşünje berendigini we syýasy 
partiýalaryň jemgyýetdäki roluna hem ähmiýetine has 
gowy düşünmäge kömek edendigini bellediler. 
 

 
Jon Hiki ABŞ-daky partiýalar barada prezentasiýa geçirýär. 

 
 
 
 

ABŞ-ly iňlis dili hünärmeni Türkmenistanyň  
ýokary okuw mekdeplerinde bilimini paýlaşýar 

(Dowamy. Başy 1-nji sahypada) 
 

Maksatnamasynyň dowamynda jenap Jonston 
Türkmenistanyň esasy ýokary okuw mekdepleri bolan 
Magtymguly adyndaky Türkmen döwlet uniwersitetiniň we 
Türkmen-türk halkara uniwersitetiniň, şeýle hem Azady 
adyndaky Dünýä dilleri institutynyň iňlis dili fakultetleriniň 
mugallymlarydyr talyplary üçin seminarlar toplumyny 
geçirdi. Ol bu okuw jaýlarynyň rektorlary we iňlis dili 
fakultetleriniň dekanlary bilen duşuşdy, sapaklara gatnaşdy 
we uniwersitetleriň ýolbaşçylary bilen iňlis dilini öwretmek 
boýunça okuw meýilnamasynyň esasy komponentlerini ara 
alyp maslahatlaşdy. Jenap Jonston, şeýle hem, oýunlar we 
induktiw öwreniş arkaly grammatikany öwretmegiň 
alternatiw ýollaryny teklip etmek bilen iňlis dilini öwretmegiň 
häzirki zaman usullaryny-da okuw meýilnamasyna 
goşmagy mugallymlara maslahat berdi. 

Maý aýynyň 20-de Bil Jonston we ilçihananyň birnäçe 
işgäri Türkmenabada sapar etdi. Bir günüň dowamynda 
jenap Jonston Lebap welaýat bilim bölüminiň başlygy bilen 
duşuşdy, orta mekdebiň iňlis dili sapagyna gatnaşdy we 
mugallymlar üçin seminar geçirdi. Amerikaly hünärmen, 
şeýle hem ABŞ-nyň hökümeti tarapyndan maliýeleşdirilýän 
alyş-çalyş maksatnamalarynyň Türkmenabatly uçurymlary 
bilen welaýatda iňlis dilini öwrediş maksatnamalary we 
hünär kämilleşdiriş mümkinçilikleri barada netijeli maslahat 
geçirdi. Ýerli mugallymlar we talyplar iňlis dili merkezleriniň, 
şeýle hem ABŞ-nyň ilçihanasynyň grantlar arkaly ýardam 
etmeginde ýerli halkyň döreden hünär kämilleşdiriş 
lagerleriniň ähmiýetini belläp geçdiler. 

Bil Jonston Türkmenistanyň dürli künjeginden özi bilen 
duşuşmak üçin gelen altmyşdan gowrak ýaş hünärmendir 
talyplar we iňlis dili mugallymlary bilen Aşgabatda goşmaça 
seminarlar we sapaklar geçirdi. Ol Amerikan merkezine we 
Türkmenistanda bäş bölümi bolan türk kärhanasy 
tarapyndan dolandyrylýan hususy dil öwrediş mekdep bolan 
«Başkent» dil merkezine baryp gördi. Bu duşuşyklarda 
jenap Jonston sapaklary erkin söhbetdeşlik görnüşde 
geçirmegi höweslendirdi we kämilleşdiriş hem özbaşdak 
öwreniş usullaryny maslahat berdi. 

Jenap Jonstonyň sapary ýurduň iň köp ýaýran 
“Türkmenistan” we “Neýtralnyý Turkmenistan” gazetlerinde 
çap bolan hoşniýetli makalalarda öz beýanyny tapdy. Bu 
makalalar Türkmenistanda okatmagyň täze usullaryny 
döretmekde we hünär kämilligi ösdürmekde «Iňlis dili 
hünärmeni» maksatnamalarynyň iňlis dili mugallymlary we 
talyplar üçin ähmiýetiniň uludygyny nygtaýardylar. 
Makalalaryň biri jenap Jonstonyň aýdan sözlerini beýan 
edipdi: «Men Türkmenistanda iňlis dilini öwrenmäge uly 
gyzyklanma bildirýän mugallymlaryň hem-de talyplaryň 
köpdügine guwanýaryn. Bilim babatda Türkmenistan bilen 
ABŞ-nyň arasynda ýola goýlan gatnaşyklar türkmen we 
amerikan mugallymlaryna işde toplanan tejribäni alyşmaga 
uly ýardam edýär.» 

Doktor Bil Jonston şu ýyl Türkmenistana sapar eden iňlis 
dili hünärmenleriniň ikinjisidir. Onuň maksatnamasy 2004-
nji ýylyň mart aýynda bu ýerde saparda bolan Doktor Lesli 
Barratyň geçiren işleri esasynda düzülendir. 

BILIM

ABŞ-da PREZIDENT SAÝLAWLARY

ÝUSAID/EDP grant maksatnamasy  

Türkmenistanyň işewür birleşiklerine goldaw berýär 
 

“Pragma” korporasiýasy tarapyndan ýerine ýetirilýän 
ÝUSAID/EDP taslamasy rugsat edilen kärdeşler we 
hasapçylar birleşikleriniň ösüşini we durnuklylygyny 
goldamagyny dowam  etdirýär. Onuň esasy maksady 
birleşigiň agzalarynyň bähbitlerini goramak, täze önümler 
öndürmek we ilata edilýän hyzmatlaryň täze görnüşlerini 
ýola goýmak, hasapçylykda özgerişligi we sebit boýunça 
söwdany höweslendirmekdir. Bu işler kiçi we orta 
kärhanalara oňyn ykdysady netijeler gazandyrmalydyr we 
Türkmenistanda has ösen bazar gatnaşyklaryna alyp 
barmalydyr. 

2003-nji ýylyň sentýabr aýyndan bäri EDP dört 
başlangyja jemi 9.000 dollarlyk maliýe kömegini berdi. 
Döredilen ýörite taslamalar birleşigiň girdejisini we 

öndürijiligini, şeýle hem kooperatiwleriň we professional 
hasapçylar birleşiginiň agza sanyny artdyrmaga 
niýetlenipdi. Türkmenistanyň hasapçylar birleşigine iki 
grant berildi – biri konferensiýa geçirmek üçin, ikinjisi-de 
birleşigiň welaýatlarda ösüşini goldamak üçin. “Hurmant 
Gökje” we “Gökdepe galasy” kooperatiwleri traktor satyn 
almak we pomidor ýetişdirmek boýunça okuw geçirmek 
üçin EDP-den maliýe goldawyny aldylar. 

Bu barada has köp maglumat almak isleýän bolsaňyz, 
ÝUSAID/EDP birleşikleriň ösüşi ugrunda işleýän işgäre 
aşakdaky telefonlar ýa-da elektron adres boýunça ýüz 
tutup bilersiňiz: (993-12) 39-31-00, 39-31-55; e-mail: 
elalita@pragma.kg. 

 
 

 
 
 
 
 

 

TELEKEÇILIGI ÖSDÜRMEK

 
 

ABA/CEELI AŞGABAT ŞÄHERINDE 
“AK ALTYN” MYHMANHANASYNDA 

SÖWDA KANUNLARY BOÝUNÇA  
SEMINARLARYŇ TÄZE TOPLUMYNYŇ 

GEÇIRILJEKDIGINI YGLAN EDÝÄR 
 
24 maý Söwda edaralary üçin başlangyç we bellige alyş 
31 maý Import we eksport düzgünleri 
14 iýun Söwda edaralarynyň salgyda degişliligi 
28 iýun Söwda edebi 
5 iýul Söwda edaralary üçin zähmet kanunlary 
26 iýul Saglygy saklaýyş kärhanalary üçin kanuny meseleler 
9 awgust Oba hojalyk kärhanalaryna degişli kanunlar 
23 awgust Biznes, kanun öwrenmek we hünär kämilleşdiriş mümkinçilikleri 
 
Seminarlar söwda kärhanalary bilen iş salyşýan hukukçylara, kanun bilen baglanyşykly işleri 
alyp barýan işewür adamlara we biznesiň kanuny taraplary bilen gyzyklanýan beýleki adamlara 
niýetlenendir. 
 
Seminarlar mugtdur, emma gatnaşjak adamlar olaryň başlanmagyna iki gün galýança, öňünden 
bellige alynmalydyr. 
 
Seminar günleri bellige alyş ir sagat 9.00-da geçiriler. Seminarlaryň köpüsi 16.00-da tamamlanýar. 
Seminarda günortanlyk nahary hödürlener. Seneler we temalar üýtgäp biler. 
 
Orun sany çäklidir. Bellige alynmak üçin telefonlar: 39-42-32; elktron adres: 
VJORAYEVA@ONLINE.TM. 


